
内容概要

　　《文选》是屈大均在其所辑录的《广东文集》的基础上选录而成的，刊刻于康熙二十六年（1687
年）。
《广东文集》共收录从汉至清初二百余家粤人作品，人为一集，集分诸体，按人分卷，共300卷。
因《广东文集》卷帙浩繁，故屈大均又从中选录了一些作品，辑成《文选》40卷另行。
屈大均选录《文选》的目的，他在自序中表达得很清楚。
他说：“广东者，吾之乡也。
不能述吾之乡，不可以述天下。
文在于吾之乡，斯在于天下矣！
惟能述而后能有文，文之存亡在述者之明，而不徒在作者之圣。
吾所以为父母之邦尽心者，惟此一书。

章节摘录

　　审好尚、辨忠邪、节采织之三事，请毕其词焉。
臣谓好尚之当审者，盖有感于刑部司属之以搜赃获谴也。
夫费甲金隐匿逆竖赃物，皇上追究之，为正法也，非货之也。
刑部连日比并，未有实迹具疏上请，其中盖有不得已矣。
彼司属独不见巡城之五[6]御史乎？
岂其不爱一己之官而苦为费甲金回护？
情固可推也。
陛下于司属则降级调外，不谅其不得已之情，于堂官则姑且不究，不全其大臣之体，恐其足以伤于明
而累于德也。
且追究不已，必致赔貱；赔啵不已，必致株连。
京城内外，累累桁扬，以足原数，将无令辇毂百姓归怨于陛下乎？
传播四方，将掩陛下明法惩奸之美而昭其违。
不类之徒妄为揣摩，必有以“某人当没，某人当抄”惶惑圣德者，流祸可胜道哉？
所损圣德，不既多哉？
臣愿陛下宥司属徐维濂之官，以明上意之为法不为货，使圣德光昭，不失显名于天下。
臣以触犯获罪，虽死不憾！
　　臣谓忠邪之当辨者，盖有感于沈思孝因诸臣罢斥而扬扬见朝也。
夫沈思孝、江东之、李植，刚狠小人，倾危变诈，天下之人皆知之，台谏交章弹之。
台谏论疏，十不一下，思孝、东之反唇而论，十疏十下，陛下得非以思孝、东之可用，而欲重用之耶
？
夫正人必与正人为朋，以丁此吕之大奸大贪，而思孝、东之曲为庇护，至与尚书孙丕扬相讦也，则思
孝、东之固奸之魁而贪之首也。
又不观进退之难易乎？
难进易退者，必君子也；蒙面厚颜不知人间羞耻事，甘进不止者，必小人也。
今丕扬杜门半年，辞疏十上，必得去而后已。
思孝则欣欣于俞价、强思、邹廷彦、黄运泰、冯从吾等之去，谓皇上不难罢言官五六人以安我心，此
从前相臣所未有之殊眷也；朝廷之上，惟吾所为，无不如意矣。
于是扬扬见朝，广侈得意，明示天下，莫敢谁何。
使沈思孝、江东之、李植柄用，必将去其所憎而拔其所爱，去其恬静而方正者，拔其陵铄而荼毒者。
凡逆理乱常、不利社稷、不利生民之事，皆导陛下为之，以鬻威权而固禄位，此三人手段也。
只今议论繁多，国是靡定，惟是忠邪未辨耳。
正人指邪人为邪，邪人亦指正人为邪，非陛下超然朗照，独断宸衷，则无以别忠邪而定国是。
陛下试取丕扬、思孝、东之累疏读之。
丕扬一意求去，别无摭拾，惟恐上意之不允；思孝、东之则凶愤排挤，妄逞狂锋，惟恐上意之或允。
人品心术，一览自见。
古称爵人、刑人，必稽之国论而始定。
今四人之中，孰为国论之所共与乎？
孰为国论之所共摈乎？
稽是数者，君子、小人之品定矣。
君子进，而天下之为君子者云附而影从；小人进，而天下之为小人者朋呼而类集。
此世道升降之机，国家治乱兴衰之故，宗社生灵休戚安危之渐，皆决于此也。
愿陛下留意熟察，于君子而任之不疑，于小人而退之必远，以自为社稷计，毋两贤而两全之，以酿无
穷之害。
臣以触犯获罪，虽死不憾！
　　⋯⋯

